
ՀԻՄՆԱՎՈՐՈՒՄ

«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԱՄՐԱՑՆԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և իրավական ակտի ընդունման անհրաժեշտությունը                          

«Որպես նվիրատվություն գույք ընդունելու և Հայաստանի Հանրապետության տարածքային կառավարման և ենթակառուցվածքների նախարարության Ջրային կոմիտեին ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
Գագարին բնակավայրի, Ջրառատ գյուղի և մի քանի մասնավոր օբյեկտների ջրամատակարարումը իրականացվում է անմիջապես Լճաշեն-Սևան համակարգի ջրատարից (Լճաշենի խորքային հորերից): Պաշարապահ ծավալի բացակայության արդյունքում վերոնշյալ բնակավայրերում ջրամատակարարումն իրականացվում է ըստ Լճաշեն-Սևան համակարգի աշխատանքային գրաֆիկի, բացի այդ վթարավերականգնողական աշխատանքների ընթացքում նույնպես դադարեցվում է ջրամատակարարումը: Հաշվի առնելով վերոնշյալը «Համայնքային ենթակառուցվածքների Ծրագիր (ՀԵԾ) II Փուլ 3» ծրագրի շրջանակներում Գագարին բնակավայրի (նույն ծրագրի շրջանակներում ամբողջությամբ վերակառուցվել է բնակավայրի ջրամատակարարման բաշխիչ ցանցը), Ջրառատ գյուղի և մի քանի մասնավոր օբյեկտների համար, գերիշխող դիրքում (Սևան համայնքի Գեղամավան գյուղի թիվ 2 հասցեում) նախատեսվել է 500մ3 տարողությամբ ՕԿՋ-ի կառուցում: Պաշարապահ ծավալի նախատեսմամբ հնարավոր է դառնում առավելագույն ջրապահանջի ժամին և համակարգի վթարավերականգնողական աշխատանքների ժամանակ անխափան ջրամատակարարման ապահովումը, ինչպես նաև հակահրդեհային ծավալի կուտակումը:  Գույքի հետ կապված խնդիրների կարգավորման և պատշաճ սպասարկում իրականացնելու նպատակով անհրաժեշտություն է առաջացել սույն Նախագծի ընդունումը: 
Տվյալ բնագավառում իրականացվող քաղաքականությունը՝ ջրամատակարարման համակարգերի ծառայությունների մատուցման բարելավումն է: 
Կարգավորման նպատակը և բնույթը` Նախագծի ընդունման նպատակը օրվա կարգավորման ջրամբար կառուցելն է։
 Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:
Ակնկալվող արդյունքը` Նշված Նախագծի ընդունումը հնարավորություն կտա ապահովելու ջրամատակարարման համակարգերի հուսալի և անվտանգ շահագործումն ու Հայաստանի Հանրապետության խմելու ջրի որակի ստանդարտներին համապատասխան ջրի մատակարարումը:
Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։
Ջրային կոմիտե
